
Tirolensia Latina

Lucas Geizkofler, De miseriis studiosorum declamatio (1575)
Das Studenteleben ist gefährlich: die Meinung, ausländische Studenten seien in der Regel reich, reißt einen Pariser Bäcker zu einer Mordtat hin (Tiroler Landesmuseum Ferdinandeum, Dip. 1117, fol. 337r–368v, hier 351v):
Ac eadem … [sc. sententia] etiam artocopum quendam Parisiensem inflammavit, ut suae uxoris auxilio adiutus convictorem suum Polonum scholarem sumptuosum eiusque puerum iugularet. Quod scelus ipse deinceps hoc modo patefecit: Erat iuvenis occisi corpus bene carnosum et satis pingue, adeo ut artocopus truculentus ex illo in frusta dissecto artocreas conficere minime dubitaret. Quarum aliquot suaviter piperatas cum pro bonis aliquandiu vendidisset, tandem cuiusdam medici (qui forte fortuna partem artocreae istiusmodi comederat) iudicio et sermone diffamatus id crimen ipsum confessus fuit. Simul hoc etiam addidit se ante Polonum trucidatum multas ex felium carne artocreas confecisse; quas cum antehac tuto et magno precio pluribus vendidisset, se hac re audaciorem factum etiam carnes humanas artocreis addere voluisse, praesertim cum existimaret totum ipsius Poloni cadaver a se nullo in loco ita supprimi posse, ut non brevi reperiretur.
Vitus Dinzl (?), Spes aurei saeculi / Tyrolis pacifica (1646)
Szene II,5: Inn und Etsch, die Hauptflüsse Tirols, preisen das glückliche Schickal, das ihnen im Vergleich mit den anderen deutschen Flüssen im Dreißigjährigen Krieg beschert ist

Athesis: Oene, Oene, o frater, ad votumne tibi fluunt omnia? Ego tributum domino mari pergo devolvere undam humano puram a sanguine.

Oenus: Rerum nostrarum secundus est cursus, utrique placidus, quem Rhenus nobis et Isther, vicini Reges, invident, plus prope sanguinis volventes quam fluminis. Cruor humanus decolorat alveum.

Athesis: In rubrum abeant mare cruenti fluctus!

Oenus: Cadaverum maiorem quam piscium vehunt multitudinem.
Athesis: Haec mortuo mari apta sunt portoria.

Oenus: Miserorum crescunt lacrimis.

Athesis: Dulces aquae mihi prae salsis sapiunt. Sed cadant, sed diffluant mortales, dura Pyrrhae gens, dum liberi inter haec mala fluant fluvij!

Oenus: Liberi?! Rhenus pater innumeris se copijs anteidhac obicere ausus et ruentem sufflaminare Martem tot iam Dominos quot milites numerat.
Athesis: Ergo mancipium est!

Oenus: Et Martis! Minorum fluminum auxilijs auctus immania rotare saxa, sylvas rapere solitus, iam pontes sublicios, navales, tergo ut tibicen sustinet, qua parte sedet militi.

Athesis: Hoc altissimam fluminum est calcare Maiestatem! Cur non spumat contra? Cur in iras non surgit? Cur praecipiti ruina ruptis repagulis non involvit omnia?

Anonymus, Applausus ad Principem Eugenium (1. Hälfte 18. Jh.; Priesterseminar Brixen, Ms. E 23, fol. 440r+v)
1. Nova laeta

perfaceta


cursor attulit,

qui Cremona

sorte bona


recens appulit:

Gallos noctis medio

indulgentes genio


esse pressos


et oppressos


ab Eugenio.
2. Iam in undas 

Sol profundas


caput abdidit, 

iam in atro

se theatro


Luna prodidit

spectatura eminus,

quod parabat cominus


stratagema


laudis thema


Ducis animus.

[...]

15. Hos reversus

scripsit versus


a certamine

adhuc calens

prope madens


heros sanguine.

Venimus et vidimus,

hostes nostros vicimus.


Vigilate


et orate:


mox redibimus.

Francesco Moar, Athesi supremum Tridenti vale (1858)
Die Stadt Trient klagt über die Umleitung der Etsch. Diese floss bis dahin mitten durch Trient hindurch; nun folgt sie einem neuen Bett ausserhalb der Stadt, um Platz für neue Bauten zu schaffen.
Urbs praeclara fui, sed jam jam sidus, iniqua


Fulgens luce, mihi tristia fata parat.

Arcem habui et Turres triginta exsurgere vidi,


Splendoris testes et monumenta mei.

Diruta nunc atris squallent mea Castra ruinis,


Jamque minax pendet moenibus excidium.

Quodque mihi argentum montes, aurumque ferebant,


Visceribus tellus celat avara suis.

Tu quoque fraternis, Athesis, divulsus ab ulnis,


Tramite mutato, moenia nostra fugis!

Sic voluit fatum, ut prisco viduata decore,


Amplexu caream, frater amate, tuo.

Haec, Athesis, suprema tibi soror oscula mittit


Moesta, vale heu cari fluminis unda, vale!

Vosque valete meos, fluctus, qui saepe dolores


Murmure lenistis mellifluentis aquae!

Karl Egger, Tirolensia Latina (1960)

Eine Beschreibung des touristischen Treibens auf der Seegrube bei Innsbruck (S. 88):

Magnus est visentium concursus et peregrinorum sermonum varietas; sunt qui cummi mandentes machinula photographica, quidquid obviam habent, statim in pellicula imprimant; sunt quibus nihil antiquius esse videatur quam ut plurimas chartulas salutatorias, hospitii eius signo notatas, conscribillent; vir quidam ore rubicundo atque tumido gutture, ad mensulam sedens, postquam tria cervisiae pocula siccavit, puerum cauponium advocat, a quo aliud poscat; negat enim homo sibi umquam aridius fuisse, dum superioris labri pilos albida spuma aspersos manu deterget.


